भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या 3029
जिसका उत्‍तर 12 दिसम्‍बर, 2016 को दिया जाना है ।
.....

गंगा की सफाई
3029. श्री बी.के. हरिप्रसाद: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि जिस गंगा नदी पर भोजन, जल, स्नान और कृषि के लिए 420 मिलियन से अधिक लोग निर्भर हैं तथा असंख्य तीर्थयात्री भारत की सबसे पवित्र् नदी में स्नान और पूजा के लिए आने का जोखिम उठाते हैं, लेकिन वह नदी वर्तमान में विश्व स्वास्थ्य संगठन द्वारा सुरक्षित मानी जाने वाली प्रदूषण-सीमा से लगभग 2000 गुणा अधिक प्रदूषित है; और 
(ख) 
यदि हां, तो विश्व स्वास्थ्य संगठन द्वारा किस सीमा को सुरक्षित माना गया है और नदी की इस संबंध में वर्तमान स्थिति क्या है तथा सरकार द्वारा इसमें सुधार के लिए क्या समय-सीमा निर्धारित की गई है? 

उत्‍तर
युवा कार्यक्रम और खेल राज्‍य मंत्री (स्‍वतंत्र प्रभार) तथा जल संसाधन, नदी विकास और गंगा संरक्षण राज्य मंत्री (श्री विजय गोयल)
(क) और (ख) गंगा बेसिन, जो कि देश की सबसे बड़ी नदी बेसिन है, इसके किनारों पर भारत की लगभग 40% जनसंख्‍या रहती है। केन्‍द्रीय प्रदूषण नियंत्रण बोर्ड (सीपीसीबी) द्वारा गंगोत्री से डायमंड हार्बर तक गंगा नदी की जल गुणवत्‍ता निगरानी की जाती है। विगत तीन वर्षों अर्थात् 2013-15 का सकल जल गुणवत्‍ता आंकड़ों के साथ-साथ स्‍टेशन-वार जल गुणवत्‍ता आंकड़ें निम्‍नलिखित को दर्शाते हैं-
i. वर्ष 2011-15 तक अधिकतर स्‍थलों पर घुलित ऑक्‍सीजन (डीओ) संबंधी नदी जल गुणवत्‍ता स्‍नान मानदंडों के अनुरूप है। 
ii. दीर्घावधि जल गुणवत्‍ता आंकड़ा आकलन यह दर्शाता है कि उत्‍तराखंड में डाऊन स्ट्रिम रायवाला से हरिद्वार, उत्‍तर प्रदेश में कन्‍नौज से त्रीघाट और पश्चिम बंगाल में बहरामपुर से उलुबेरिया तक के नदी क्षेत्र के बीच जैविक ऑक्‍सीजन मांग (बीओडी) के लिए स्‍नान संबंधी अधिसूचित मानदंड नदी जल गुणवत्‍ता के अनुरूप नहीं है। तथापि, बिहार राज्‍य में आने वाले क्षेत्र में जैविक प्रदूषण के संबंध में तुलनात्‍मक रूप से स्‍वच्‍छता पाई गई। 
iii. नदी के ऊपरी क्षेत्र में कुछ स्‍थानों को छोड़कर नदी में 2500 एमपीएन/100 मि.ग्रा. फिकल कॉलिफार्म संबंधी जल गुणवत्‍ता मानदंड के अनुरूप नहीं है। 
राष्‍ट्रीय गंगा नदी बेसिन प्राधिकरण (एनजीआरबीए) ने यह सुझाव दिया है कि वर्ष 2020 तक कोई भी अशोधित नगरनिगम सीवेज अथवा औद्योगिक बहि:स्राव गंगा नदी में नहीं बहाया जाएगा।

